
МАКТАБГАЧА ЁШДАГИ БОЛАЛАРНИ 
ҲАРАКАТ ФАОЛЛИГИНИ ОШИРИШНИНГ 
ИННОВАЦИОН ТЕХНОЛОГИЯЛАРИ

Аннотация Annotation

Мустақил изланувчи
В.Б. AРИПОВА1

1Ўзбекистон давлат жисмоний тарбия
ва спорт университети,
Чирчиқ шаҳри, Ўзбекистон 

В статье представлены результаты ис-
следования уровня физической подготов-
ленности и уровня развития двигательных 
способностей дошкольников. Выявлены 
возрастные особенности развития физиче-
ских качеств и формирования двигательных 
умений и навыков.

Ключевые слова:  физическое  разви-
т и е , д в и г а т е л ь н ы е  с п о с о б н о с т и , и с с л е -
д о в а н и е  у р о в е н ь  р а з в и т и я , в о з р а с т н ы е 
особенности.

Ушбу мақолада мактабгача ёшдаги болаларда жисмоний тайёргарлик даражаси ва 
ҳаракат қобилиятларини ривожланиш даражаси тадқиқот натижалари тақдим этилган, 
жисмоний сифатлар ҳамда ҳаракат билим ва кўникмаларини шакллантиришда ёш ҳусу-
сиятлари очиб берилган.

Калит сўзлар: жисмоний ривожлантириш, ҳаракат қобилиятлари, ривожланиш дара-
жасини тадқиқ этиш, ёш хусусиятлари.

The article presents the results of the evaluation of the physical fitness and motor 
development levels in preschool children. The data demonstrates age characteristics of 
development of physical qualities and motor skills and abilities.

Key words: physical qualities, motor abilities, evaluation of the level of development, age 
characteristics.

Муаллиф билан боғланиш учун:
vasila@gmail.com

Долзарблиги. Мактабгача таълим тизимини 
ривож лантириш туғилгандан мактабгача бўлган  
ёшдаги болаларнинг жисмоний фаоллигини ошириш, 
жисмоний қобилиятларини ривожлантириш муам-
моларини ҳал этиш учун янги усулларни яратиш, 
мактабгача ва бошланғич таълим ташкилотларида 
жисмоний тарбия бўйича замонавий педагогик тизим-
ларни ишлаб чиқиш, оилада ёш ота-оналарнинг фар-
зандларига эрта таълим беришларини таъминловчи 
(early learning sistemy) тизимларини йўлга қўйиш каби 
муҳим масалаларни ечиш  вазифалари ва методоло-
гияларини ишлаб чиқиш зарурияти юзага келмоқда. 

Республикамизда сўнги йилларда мактабгача 
таълим тизими инфра тузилмасини янгилаш, бунда 
мактабгача таълим тизимининг таълим сифати ва 
моддий-техник жиҳатдан янги босқичга олиб чиқиш 
вазифаси белгилаб берилган.“Мактабгача ёшдаги бо-
лаларнинг қамров даражасини айнан 6-7 ёш кесимида 
85-90% га ошириш, чекка қишлоқларда хусусий ва 
давлат шерикчилик асосидаги фаолият юритаётган 
мактабгача таълим ташкилотлари сонини ва сифатини 
кескин ошириш бўйича давлат сиёсати даражаси-
даги йирик ислоҳатлар босқичма-босқич 2017-2021 
йиллари оралиғида тўлиқ амалга оширилди. Аммо, 
ҳозирги кунда мактабгача ёшдаги болаларни жисмо-
ний қобилиятларини ривожлантириш бўйича ижобий 
ишлар қилинган бўлсада, компьютер ёки уяли алоқа 
воситаларида берилаётган ҳар хил ўйинлар уларнинг 
соғлигига, жисмоний ривожланишига, тайёргарлик 
даражасига ўз таъсирини кўрсатиб келмоқда. “Илк ва 
мактабгача ёшдаги болалар ривожланишига қўйила-
диган давлат талаблари” стандартлаштирилганлиги, 
мактабгача ёш давридаги болаларнинг 80%дан ортиғи 
давлат ва хусусий мактабгача таълим ташкилотларига 
қамраб олинганлигини илк бора “Мактабгача таълим 
ва тарбия тўғрисида”ги Ўзбекистон Республика-
си қонунининг кучга кирганлиги билан изоҳлаш 

мумкин. Шу боисдан ҳаракатли ўйинларни қўллаш 
орқали мактабгача ёшдаги болаларнинг жисмоний 
қобилиятларини риожлантириш ва саломатлигини 
мустаҳкамлаш бугунги кундаги олдимизда турган 
долзарб вазифалардан саналади.

Тадқиқотнинг мақсади  мактабгача ёшдаги бола-
ларни ҳаракат фаоллигини оширишнинг инновацион 
технологиялари ривожлантиришдан иборат.

Тадқиқотнинг вазифалари:
 мактабгача ёшдаги болаларнинг жисмоний си-

фатларини ривожлантиришга қаратилган ҳаракатли 
ўйинлар картотекасини ишлаб чиқиш;

мактабгача ёшдаги болалар қадди-қоматини ша-
кллантиришда машғулотлар жараёнига ноанъанавий 
гимнастика воситаларини саралаш орқали микро-
машғулотларни ишлаб чиқиш;

Тадқиқотнинг объекти сифатида мактабгача 
ёшдаги болалар билан олиб бориладиган жисмоний 
тарбия машғулотлари жараёни олинган.

Тадқиқотнинг предметини мактабгача ёшдаги 
болаларда жисмоний қобилиятларини ривожланти-
риш бўйича ҳаракатли ўйинларни қўллаш жараёни 
ташкил қилади. 

Тадқиқотнинг усуллари. Тадқиқотда илмий-ус-
лубий адабиёт маълумотлари бўйича муаммонинг 
ҳолатини ўрганиш ва таҳлил қилиш, мактабгача 
ёшдаги болалар жисмоний тарбиясининг илғор тажри-
баларини таҳлил қилиш ва умумлаштириш, педагогик 
кузатув ва педагогик тажриба, анкета-сўровнома, 
суҳбат, антропометрия, математик статистика каби 
усуллардан фойдаланилган. 

Мактабгача ёшдаги болаларнинг ҳаракат фаоллиги 
ва жисмоний қобилиятларини ривожлантириш маса-
лаларини мувоффақиятли ҳал этиш учун мактабгача 
таълим ташкилотида жисмоний тарбия-соғломлашти-
риш ва қўшимча жисмоний тарбия машғулотлари 
тузилма ҳаракатли ўйинлар ҳамда ўйин машқларини 

Жисмоний тарбия ва спортнинг тиббий-биологик ва ижтимоий-психологик асослариЖисмоний тарбия ва спортнинг тиббий-биологик ва ижтимоий-психологик асослари

Медико-биологические и социально-психолгические основы физической культуры и спортаМедико-биологические и социально-психолгические основы физической культуры и спорта



F
an

 –
 s

p
o

rt
g

a 
• 

№
6/

20
22

84 www.fansports.uz №6·2022

қўллаш билан ижобий натижаларга эришиш зарур 
эканлигини кўрсатди. Мактабгача ёшдаги болалар-
нинг жисмоний қобилиятлари ва жисмоний тайёргар-
лик даражаси тадқиқ этилган босқичда уларнинг ёшга 
оид морфо-функционал, психологик ва жисмоний 
хусусиятлари, жисмоний юкламаларни қўлланилиш 
тавсифини инобатга олган ҳолда жисмоний тарбия 
машғулотларини ташкил этиш шаклларини аниқлаш 
имконияти тавсифланган. Бир қатор олимлар (Ф.А.Ке-
римов, С.Р.Саломов, Т.С.Усманхаджаев, Д.Х.Умаров, 
О.В.Гончарова, Д.Н.Рахматова, Л.З.Холмуродов, 
М.М.Нуриддинова ва бош.) мактабгача ёшдаги бо-
лалар жисмоний тарбия машғулотлари жараёнини 
тузишда айни вақтдаги замонавий жисмоний тарбия 
талабларидан келиб чиққан ҳолда болаларни ҳар 
томонлама уйғун ривожлантиришнинг энг оптимал 
услубларини излаб топиш устида тадқиқотлар олиб 
боришганлиги акс эттирилган.

Бироқ, ушбу саъй-ҳаракатларга ва замонавий та-
лабларнинг ортиб боришига қарамасдан, мактабгача 
таълим тизими муаммолигича қолмоқда. Г.Б.Дьяченко 
ва В.И.Ляхнинг маълумотларига кўра, мактабгача 
ёшдаги болаларнинг маълум миқдори учун жисмоний 
сифатини сақлашни ривожланиш даражаси ёш меъ-
ёридан орқада қолади ва мувозанат сақлашда машқлар 
бажаришда мувофиқлаштирилган ҳаракатларга эга 
эканлигини кўрсатади, деб таъкидлайдилар.

6-7 ёшдаги болаларининг жисмоний сифатларини 
ривожлантиришда ҳаракатли ўйинлардан фойдаланиш 
самарадорлиги педагогик тажрибалар жараёнида 
амалга оширилди. 6-7 ёш болаларининг жисмоний 
имкониятларини ҳар томонлама ривожлантириш учун 
эгилувчанлик, чаққонлик, тезкорлик, координация 
имкониятлари энг аҳамиятли ҳисобланади. 6-7 ёшли 
болаларда ҳаракатларни ривожлантириш муаммолари 
долзарблигини ҳисобга олиб, биз ҳаракатли ўйинлар 
орқали ушбу жараёнга ривожлантирувчи, комплекс 
таъсир кўрсатиш имкониятларини ўрганиб чиқишга 
киришдик.

 

                             

Калланетика ёки бодифлей ноанъанавий гимна-
стика воситаларига асосланган машқлар тизимидир. 
Амалиётда бундай воситалар чўзиш машқлари билан 
статик ҳолатларни кўпроқ ташкил этиши мумкин. 
Калланетиканинг асосий вазифаси – болалар кунлик 
ҳаракат режмида ҳеч қандай тарзда иштирок этмай-
диган чуқур мушакларнинг ишлашини таъминлашдан 

иборат. Бунда мушклар кўпроқ чўзилувчан бўлади. 
Мушакларни ишга солиб, жуда қисқа вақт ичида 
бутун танани назоратга олиб, қулай жисмоний ҳо-
латга эришишга ва тўғри қадди-қомат шаклланишига 
ёрдам беради. Калланетик машқларнинг аксарияти 
статик-динамик ҳолатда амалга оширилади.

2-жадвал

Мактабгача ёшдаги болалар гуруҳлари учун ноанъанавий 
(мушак эластик чўзилувчанлиги ва таранглашиши) машғулот 

воситалари

Т/р Ноанъанавий машғулот турлари

Стречинг (Мушакларни 
эластик чўзилувчанлиги)

Бажариш 
интинсив-

лиги

Болалар йогаси (Мушакларни 
таранглашиши)

Бажариш 
интинсивлиги

1 Д.Х. оёқлар кенг керилган 
қўллар белда, олдинга 
эгилиб оёқларни ички 

томонидан ушлаб чўзилиш 

(2/3/2) Йога ҳолатида ўтириш (2/1/3)

2 Д.х. Оёқлар кенг керилган 
қўллар белда, 1.чап оёқга 

қўлларни чўзиш, 2.д.х. 3. ўнг 
оёқга қўлларни чўзиш. 4.д.х.

(2/3/3) Йога ҳолатида ўтириш қўллар 
юқорида тирсаклар букилган 

ҳолда кафтлар бирлашган 

(2/2/2)

3 Тиззада ўтирган ҳолда 
қўллар белда, олдинга 

эгилиб қўлларни чўзиш 

(2/4/2) Ўтирган ҳолда тиззаларни 
тебратиш

(2/3/1)

4 Қўлларга таяниб ўтирган 
ҳолда оёқлар кенг керилган, 

оёқ учини ўзига тортиш

(2/3/4) Юзтубан ётган ҳолда тирса-
кларга таяниб орқага эгилиш 

(2/4/2)

5 Ўтирган ҳолда қўл кафтини 
устма уст қўйиб навбатма 

навбат чап ва ўнг оёқ учини 
тортиш 

(2/3/2) Юзтубан ётган ҳолда оёқлар 
букилган ҳолда қўллар 

ёрдамида ушлаб 

(2/4/1)

6 Қўлларга таяниб ўтирган 
ҳолда оёқлар кенг керилган, 

оёқ учини қўллар билан 
ўзига тортиш

(2/3/4) Юзтубан ётган ҳолда оёқлар 
букилган ҳолда қўллар ёрда-

мида ушлаб тебраниш 

(2/3/2)

7 Ўтирган ҳолда чап оёқни 
тиззадан букиб, ўнг қўл бош 

тепасидан чап қўл билан 
бирлашганча чўзилиш, 
қўл оёқ ҳаракатларини 
алмаштириб бажариш 

(2/3/2) Ётган ҳолда қўлларга таяниб 
оёқларни жуфт ҳолатда бош 

орқасига ўтказиш

(2/3/2)

8 Ўтирган ҳолда ўнг оёқ 
олдинда ўнг қўлга таяниб, 
чап оёқ орқада тиззадан 
букилган чап қўлни ҳам 
орқада тирсакдан букиб 
бирлаштириб чозилиш, 
навбат билан қўл оёқ 

ҳаракатлари алмаштириб 
бажариш

(2/4/2) Тиззаларга таяниб ўтирган 
ҳолда, қўллар тепада олдинга 

эгилиш 

(2/3/2)

9 Тиззада ўтириб кўприк 
ҳолатда қўл ва оёқларни 

бирлаштириб туриш 

(2/4/2) Тиззаларга таяниб ўтирган 
ҳолда, қўллар олдинда бошни 

орқага эгиб чўзилиш 

(2/3/2)

10 Ётган ҳолда оёқларни 
навбатма навбат кўкракгача 
қўллар ёрдамида тортиб оёқ 

учуни чўзиш 

(2/4/2) Юзтубан ётган ҳолда қўл ва 
оёқлар орқада кўтариб чўзиш 

(2/2/2)

11 Қўллар бош орқасида 
замоқ ётган ҳолда оёқ 

ҳаракатларини навбатма 
навбат тиззадан букиб тепага 

чўзиш 

(2/3/2) Юзтубан қўллар олдинда 
ётган ҳолда, қўлларни ёнга 
ёйиб гавдани ярим кўтариш 

(2/3/2)

12 Оёқларни олдинга чоqиб 
ўтирган ҳолда чап оёқни 
тиззадан букиб ўнг оёқ 
устидан ўтказиб қўллар 
ёрдамида чап томонга 
гавдани буриш, навбат 

билан қўл оёқ ҳаракатларини 
алмаштириб бажариш 

(2/3/3) Д.Х.А.Т. 1.ўнг оёқ тиззадан 
букиб қўлларни бош тепасида 
бирлаштириш. 2.д.х. 3.оёq ва 
қўл ҳаракатларини алмашти-

риб бажариш. 4.д.х.

(2/3/2)

Мактабгача ёшдаги болаларни ўйин машқларига 
ўргатиш бўйича педагоглар фаолиятига ўзгартири-
шлар киритиш мақсадига ишлаб чиқилган “Қувноқ 
ўйинлар” дастурига кўра машғулотлар жараёнини 
ташкил этиш ва ўтказиш бўйича унинг тузилмаси 
ҳамда мазмунини акс эттирувчи таҳлилий материал-
лар келтирилган. 

Тажриба бошида ТГ болаларининг жисмоний ри-
вожланиши тенгдошлари НГ болаларининг жисмоний 
ривожланишидан деярли фарқланмаганлиги аниқлан-
ди. Тестлаш натижалари тажриба ва назорат гуруҳла-
рида статистик аҳамиятга эга бўлган фарқланишни 
(Р>0,05) аниқлаб бера олмади, бу эса уларни бир ҳил 

ривожланишга эга эканлигини кўрсатади. Тажриба 
давомида назорат каби, тажриба гуруҳида ҳам бола-
ларнинг тана узунлиги (бўйи), оғирлиги (вазни) ва 
КҚАда ўсиш аниқланди. Тажриба бошида тана узун-
лиги кўрсаткичлари ТГда ўртача 118,43 см НГда 114,39 
смни ташкил этган бўлса, тажриба охирида эса ушбу 
кўрсаткич ТГда 122,74 см, НГда 117,86 см ташкил 
этди. Олинган натижалар иккала гуруҳда ҳам ўсиш 
мавжудлигини кўрсатди. ТГ натижаларидан олинган 
корреляцон таҳлил антромометрик кўрсаткичлар 
орасидаги узвий боғлиқликни очиб берди, яъни тана 
оғирлиги ва узунлиги ( r=0,804, р<0,001), тана оғир-
лиги ва КҚА (r=0,664, р<0,01), тана узунлиги ва КҚА 
(r=0,741, р<0,01) кўрсаткичлари орасида ўзаро ижо-
бий боғлиқлик аниқланди. Ўтказилган корреляцион 
таҳлил натижалари ушбу кўрсаткичлар боланинг ҳар 
томонлама гармоник ривожланиши учун аҳамияти-
лиги тўғрисида гувоҳлик беради. Бу эса ўз навбатида 
бизга уларни ҳаракатли ўйинлар орқали болаларнинг 
жисмоний қобилиятларини ривожлантириш самара-
дорлигини баҳолашда қўллаш ҳуқуқини беради. 

1-расм. Педагогик тажриба охирида тажриба гуруҳлари 6-7 
ёшли ўғил ва қиз болаларда жисмоний қобилиятларни ривожла-

ниш кўрсаткичларининг нисбий ўсишлари(%)

Ушбу ва юқорида келтирилган фактлар, яъни НГ 
болаларининг жисмоний қобилиятларини ривожла-
ниш кўрсаткичларининг педагогик тажриба давомида 
нисбий ўзгариш динамикасига нисбатан ТГдаги мос 
кўрсаткичлар анча юқори ва статистик ишончли 
ўзгарганлиги тажриба гуруҳида қўлланган “Қувноқ 
ўйинлар” дастурининг самарадорлигини исботлаб 
турибди. Ҳаракатли ўйинлар ва ўйин машқларидан 
фойдаланиш ва кенг жорий этиш самарадорлиги ва пе-
дагогик тадқиқот натижаларининг таҳлили, уни бола 
шахсига нисбатан ижобий таъсири тўғрисида хулоса 
чиқаришга имкон берди. Ушбу фаолиятнинг ижобий 
таъсири болаларнинг жисмоний ривожланиши ҳолати 
ва ижтимоий соғломлик кўрсаткичларини яхшилани-
шида акс этувчи уларни саломатлик кўрсаткичларини 
( Р<0,05)оширилишида ифодаланди. 

Хулоса сифатида, шуни айтиш мумкинки, тажриба 
жараёнида “Қувноқ ўйинлар” дастури МТТда мавжуд 

бўлган таълим-тарбия дастурига нисбатан натижавий 
эканлиги аниқланди. Таҳлилий натижаларига кўра 
бунинг яна бир сабаби “Илк қадам” давлат дастури 
хорижий тажриба асосида яратилган бўлиб, ундаги 
асосий эътибор фаоллик илм-фан ва табиат маркази, 
тил ва нутқ маркази, сюжетли-ролли ўйинлар ва драма 
маркази, санъат маркази, қурилиш, тузиш, математика 
марказиларида таълим-тарбия жараёнларига йўнал-
тирилганлигидадир. “Қувноқ ўйинлар” дастури эса 
тақвимий режаси асосида (асосий ҳаракат турлари-
нинг режаси) машғулотларни тезкорлик, чаққонлик, 
эгилувчанликни ривожлантириш, барча гуруҳ бола-
ларини кун тартибида ҳаракат фаоллигини 7-8% га 
оширишга, шу билан бирга ҳаракат танқислигини 
аҳамиятли даражада камайтиришга эришилди. 

Мактабгача таълим ташкилотида жисмоний 
тарбия-соғломлаштириш ва қўшимча таълим фао-
лиятига  ҳаракатли ўйинлар ва ўйин машқларидан 
фойдаланиш ва кенг жорий этиш самарадорлиги ва 
педагогик тадқиқот натижаларининг таҳлили, уни 
бола шахсига нисбатан ижобий таъсири тўғрисида 
хулоса чиқаришга имкон берди. Ушбу фаолиятнинг 
ижобий таъсири болаларнинг жисмоний ривожлани-
ши, психоэмоционал ҳолати ва ижтимоий соғломлик 
кўрсаткичларини яхшиланишида акс этувчи уларни 
саломатлик кўрсаткичларини (Р<0,05) оширилди. 
Ушбу кўрсаткичларни мантиқан ўзаро боғлиқлигини 
илмий асослаш ҳаракатли ўйинлар самарадорлигини 
комплекс баҳолаш имконини беради. 

Педагогик тажриба натижасида назорат гуруҳи си-
налувчиларининг кўрсаткичлари қуйидагича 1-машқ: 
мувозанат сақлаш - 19,34%, 2-машқ: гимнастика 
ўриндиғида туриб олдинга эгилиш – 7,84%, 3-машқ: 
10 метрга югуриш – 8,18%, 4-машқ: 30 м га югуриш 
9,16%, 5-машқ: жойдан узунликка сакраш – 11,28%, 
6-машқ: тўлдирма тўпни думалатиш – 19,99%, ни таш-
кил этди. Назорат гуруҳига нисбатан тажриба гуруҳи 
болаларида эса жисмоний тайёргарлик кўрсаткичлари 
ишончли яхшиланганлиги махсус-тест машқларида 
кузатилди. Барча ўтказилган педагогик тажрибаларда 
жисмоний тайёргарлик кўрсаткичларининг ишончли 
ўсиши қайд этилди (Р<0,05). 

Адабиётлар:

1. Усманходжаев Т., Мелиев Х., Нуриддинова М., Олимов А., ҳамму., 
Мактабгача таълим муассасаларида жисмоний тарбия. Ўқув-услубий 
қўлланма. “Шодлик нашриёти” 2019 й., 18-34 б.

2. Усманходжаев Т.С., Раҳимова З.Ш., Абдуллаев Д.Ҳ., “Двигатель-
ний режим в старшей группе децкого сада”/ услубий қўлланма. 8-15 б.

3. Рахматова Д.Н., Холмуродов Л.З., Собирова Л.Б., Мактабгача ва 
бошланғич таълимда жисмоний тарбия назарияси ва услубияти/ ўқув 
қўлланма 18-31 б.

4. Волосникова, Т. В. Управление здоровьем детей в системе физ-
культурно-оздоровительной деятельности дошкольного учреждения / 
Т. В. Волосникова // Учение записки университета им. П.Ф. Лесгафта. 
- 2010. – № 3 (61)., 26-29 б.

Жисмоний тарбия ва спортнинг тиббий-биологик ва ижтимоий-психологик асослариЖисмоний тарбия ва спортнинг тиббий-биологик ва ижтимоий-психологик асослари

Медико-биологические и социально-психолгические основы физической культуры и спортаМедико-биологические и социально-психолгические основы физической культуры и спорта


